ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__________  2015 թվականի №   ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի № 654-Ն ԵՎ 2002 ԹՎԱԿԱՆԻ ՍԵՊՏԵՄԲԵՐԻ 26-Ի № 1588-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության էներգետիկայի և բնական պաշարների նախարարության աշխատակազմի.
1) զարգացման վարչությունը և ներդրումային ծրագրերի և կապիտալ ծախսերի համակարգման վարչությունը միաձուլել և բաժանման ձևով վերակազմակերպել՝ զարգացման և ներդրումային ծրագրերի վարչության ու վերականգնվող էներգետիկայի և էներգախնայողության վարչության.
2) ատոմային  էներգետիկայի վարչությունը վերակազմավորման ձևով վերակազմակերպել ատոմային էներգետիկայի բաժնի:
2. Հայաստանի Հանրապետության կառավարության 2008 թվականի մայիսի 15-ի <<Հայաստանի Հանրապետության էներգետիկայի նախարարության աշխատակազմ>> պետական կառավարչական հիմնարկը <<Հայաստանի Հանրապետության էներգետիկայի և բնական պաշարների նախարարության  աշխատակազմ>> պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նախարարության կանոնադրությունը և աշխատակազմի կառուցվածքը  հաստատելու մասին>> № 654-Ն որոշման №2 հավելվածի <<I. Կառուցվածքային ստորաբաժանումներ>> բաժնի. 

1) 1-ին կետի <<Զարգացման>> բառից հետո լրացնել <<և ներդրումային ծրագրերի>> բառերը,

2) 4-րդ կետի <<վարչություն>> բառը փոխարինել <<բաժին>> բառով,

3) 5-րդ կետը շարադրել հետևյալ խմբագրությամբ՝
<<5. Վերականգնվող էներգետիկայի և էներգախնայողության վարչություն>>:
3. Հայաuտանի Հանրապետության կառավարության 2002 թվականի սեպտեմբերի 26-ի <<Հայաuտանի Հանրապետության էներգետիկայի և բնական պաշարների նախարարության աշխատակազմի օգտակար հանածոների պաշարների գործակալության կանոնադրությունը և կառուցվածքը հաստատելու մասին>> № 1588-Ն որոշման № 2 հավելվածում կատարել հետևյալ փոփոխությունները` 

1) հանքավայրերի արդյունաբերական գնահատման բաժինը, օգտակար հանածոների պաշարների բաժինը և օգտակար հանածոների պաշարների շարժի բաժինը միաձուլել  և բաժանման ձևով  վերակազմակերպել օգտակար հանածոների պաշարների հաշվարկման նյութերի փորձաքննության բաժնի և հանքավայրերի երկրաբանատնտեսագիտական գնահատման նյութերի փորձաքննության բաժնի,
2)
որոշման № 2 հավելվածը  շարադրել հետևյալ խմբագրությամբ` համաձայն հավելվածի:

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
<<Հավելված

Հայաuտանի Հանրապետության կառավարության

2015 թվականի -----------ի  №  –Ն որոշման

Հավելված № 2  

Հայաuտանի Հանրապետության կառավարության

2002 թվականի սեպտեմբերի 26-ի  № 1588–Ն որոշման

ԿԱՌՈՒՑՎԱԾՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ԳՈՐԾԱԿԱԼՈՒԹՅԱՆ

Օգտակար հանածոների պաշարների հաշվարկման նյութերի փորձաքննության բաժին

Հանքավայրերի երկրաբանատնտեսագիտական գնահատման նյութերի փորձաքննության բաժին>>:
ՀԻՄՆԱՎՈՐՈՒՄ
<<Հայաստանի  Հանրապետության կառավարության 2008 թվականի մայիսի 15-ի № 654-Ն և 2002 թվականի սեպտեմբերի 26-ի № 1588-Ն որոշումների մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունման
 Անհրաժեշտությունը: 
Իրավական ակտի ընդունման անհրաժեշտությունը պայմանավորված է  ՀՀ էներգետիկայի և բնական պաշարների նախարարության (այսուհետ նախարարություն) գործառույթների առավել լիարժեք իրականացմամբ և նրա գործունեության արդյունավետության բարձրացմամբ: Ուսումնասիրվել են նախարարությանը վերապահված գործառույթները և դրանք իրականացնող կառուցվածքային ստորաբաժանումների արդյունավետությունը, որի արդյունքում անհրաժեշտություն է առաջացել փոփոխություններ կատարել աշխատակազմի կառուցվածքում:

 Ընթացիկ իրավիճակը և խնդիրները:

ՀՀ էներգետիկայի բնագավառի կայուն զարգացման, անվտանգության ապահովման և էներգամատակարարման հուսալիության ռազմավարության ծրագրերի ու միջոցառումների, երկարաժամկետ զարգացման նպատակային ծրագրերի, տարածաշրջանային համագործակցության պետական ծրագրերի մշակումն իրականացվում է ՀՀ էներգետիկայի և բնական պաշարների նախարարության աշխատակազմի զարգացման վարչության (այսուհետև` զարգացման վարչություն) կողմից: Մշակված ծրագրերի` ներդրումներ պահանջող միջոցառումների իրականացման համար, զարգացման վարչության կողմից սահմանված կարգով քննարկումներ և բանակցություններ են իրականացվում միջազգային դոնոր կազմակերպությունների հետ` ներդրումների ներգրավման նպատակով:

Դոնոր կազմակերպությունների հետ ֆինանսավորման տրամադրման վերաբերյալ համաձայնություն ձեռք բերելուց հետո, դոնոր կազմակերպությունների հետ միջպետական և միջկառավարական պայմանագրերի (համաձայնագրերի) նախագծերի քննարկման, բանակցման, կնքման նախապատրաստման աշխատանքները և կնքումից հետո համաձայանգրերի շրջանակներում իրականացվող աշխատանքների համակարգումն իրականացվում է աշխատակազմի ներդրումային ծրագրերի և կապիտալ ծախսերի համակարգման վարչության (այսուհեև` ՆԾԿԾՀ վարչություն) կողմից: 

Ծրագրերի ավարտից հետո` իրականացման արդյունավետությունը գնահատելու և զարգացման հետագա ծրագրերի մշակման արդյունավետությունը բարձրացնելու նպատակով, ՆԾԿԾՀ վարչության կողմից իրականացվում է ծրագրերի արդյունքների գնահատում և ծրագրերի մշակման փուլում նախանշված արդյունքների հետ համեմատում և վերլուծում, որտեղ անհրաժեշտ է լինում նաև զարգացման վարչության մասնակցությունը:

Գործառույթների նման բաժանումը` ծրագրերի մշակումը, նախապատրաստումը և իրականացումը տարբեր վարչությունների կողմից իրականացման արդյունքում, հաճախ խնդիրներ է առաջացնում ինչպես ծրագրերի արդյունավետ մշակման, այնպես էլ իրականացման հարցում:

Բացի այդ, երկու վարչություններն էլ իրականացնում են ՀՀ պետական բյուջեի և միջնաժամկետ ծախսային ծրագրերի նախագծերի մշակման գործառույթներ` զարգացման վարչությունը նախատեսվող ծրագրերի, իսկ ՆԾԿԾՀ վարչությունն իրակացվող ծրագրերի մասով, ինչը նույնպես անարդյունավետ է:

վերականգնվող էներգետիկայի և Էներգախնայողության վարչության ստեղծումը պայմանավորված է Վերականգնվող էներգետիկայի և էներգախնայողության մասին ՀՀ օրենքով, ՀՀ Նախագահի 2013 թվականի հոկտեմբերի 23-ի «ՀՀ էներգետիկ անվտանգության ապահովման հայեցակարգը հաստատելու մասին» № ՆԿ-182-Ն կարգադրությամբ, ՀՀ կառավարության 2014 թվականի հուլիսի 31-ի «ՀՀ էներգետիկ անվտանգության ապահովման հայեցակարգի դրույթների իրականացումն ապահովող 2014-2020 թվականների միջոցառումների ծրագիր-ժամանակացույցը հաստատելու մասին» № 836-Ն որոշմամբ, ՀՀ կառավարության 2007 թվականի հունվարի 18-ի № 2 արձանագրային որոշմամբ հավանության արժանացած ՀՀ էներգախնայողության և վերականգնվող էներգետիկայի ազգային ծրագրի ինչպես նաև ՀՀ կառավարության 2010 թվականի նոյեմբերի 4-ի № 43 արձանագրային որոշմամբ հավանության արժանացած ՀՀ էներգախնայողության և վերականգնվող էներգետիկայի ազգային ծրագրի կատարմանն ուղղված ՀՀ կառավարոթյան գործողությունների ծրագրով սահմանված գործառույթների լիարժեք իրականացմամբ:

Հայաստանի Հանրապետության կառավարության 2011 թ. հուլիսի 28-ի թիվ 1039-Ն որոշմամբ գործակալությունում ստեղծվել է պաշարների շարժի բաժին, որը հիմնականում պետք է իրականացներ շահագործվող հանքավայրերում պաշարների շարժի հաշվառման նյութերի պետական ընդերքաբանական փորձաքննություն:

Հաշվի առնելով այն հանգամանքը, որ մինչ օրս նմանատիպ նյութեր չեն ներկայացվել` գործակալության այդ բաժնի պահպանումը նպատակահարմար չէ, իսկ այդ գործառույթը անհրաժեշտության դեպքում կիրականացվի գործակալության մյուս բաժինների կողմից:

 Տվյալ բնագավառում իրականացվող քաղաքականությունը: 
ՀՀ էներգետիկայի և բնական պաշարների նախարարությունը մշակում և ապահովում է օրենքով, այլ իրավական ակտերով իր իրավասությանը վերապահված բնագավառներում ՀՀ կառավարության քաղաքականության իրականացումը:

Այդ քաղաքականությունն առավել լիարժեք իրականացնելու նպատակով մշտապես ուսումնասիրվում է աշխատակազմի կառուցվածքի արդյունավետությունը` որին և միտված են նախատեսվող փոփոխություններն ու լրացումները

Կարգավորման նպատակը և բնույթը:

 Կարգավորման նպատակն է կառուցվածքային փոփոխության արդյունքում բարձրացնել նախարարության աշխատակազմի կողմից իրականացվող աշխատանքների արդյունավետությունը: Որոշման նախագծով նախատեսված ստորաբաժանումների վերակազմակերպումների արդյունքում ՀՀ պետական բյուջեից լրացուցիչ ֆինանսական միջոցներ չեն պահանջվում:

Նախագծի մշակման գործընթացում ներգրավված ինստիտուտները և անձինք:
Իրավական ակտի նախագիծը մշակվել է ՀՀ էներգետիկայի և բնական պաշարների նախարարությունում:

Ակնկալվող արդյունքը: 

Նախագծի ընդունմամբ ակնկալվում է նախարարության գործառույթների առավել լիարժեք իրականացում և նրա գործունեության արդյունավետության բարձրացում:

Տ Ե Ղ Ե Կ Ա Ն Ք 

<<Հայաստանի  Հանրապետության կառավարության 2008 թվականի մայիսի 15-ի № 654-Ն և 2002 թվականի սեպտեմբերի 26-ի № 1588-Ն որոշումների մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին
<<Հայաստանի  Հանրապետության կառավարության 2008 թվականի մայիսի 15-ի № 654-Ն և 2002 թվականի սեպտեմբերի 26-ի № 1588-Ն որոշումների մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունումը  ՀՀ պետական բյուջեի եկամուտներում և ծախսերում փոփոխություններ չի նախատեսում:

Տ Ե Ղ Ե Կ Ա Ն Ք
<<Հայաստանի  Հանրապետության կառավարության 2008 թվականի մայիսի 15-ի № 654-Ն և 2002 թվականի սեպտեմբերի 26-ի № 1588-Ն որոշումների մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման մասին
<<Հայաստանի  Հանրապետության կառավարության 2008 թվականի մայիսի 15-ի № 654-Ն և 2002 թվականի սեպտեմբերի 26-ի № 1588-Ն որոշումների մեջ փոփոխություններ և լրացում կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում:         

                     ԱՄՓՈՓԱԹԵՐԹ

<<Հայաստանի  Հանրապետության կառավարության 2008 թվականի մայիսի 15-ի № 654-Ն և 2002 թվականի սեպտեմբերի 26-ի № 1588-Ն որոշումների մեջ փոփոխություններ և լրացում կատարելու մասին>> ՀՀ կառավարու​թյան որոշման նախագծի վերաբերյալ ստացված դիտողությունների և առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. 
	ՀՀ ֆինանսների նախարարություն

08.07.2015թ., №  01/82-2/17921-15
	Դիտողություններ և առաջարկություններ չկան
	
	

	2. 
	ՀՀ քաղաքացիական ծառայության խորհուրդ 03.07.2015թ., № 01/12/2/2322-15
	Դիտողություններ և առաջարկություններ չկան
	
	

	3. 
	ՀՀ արդարադատության նախարարություն

 28.07.2015թ №02/14/9159-15
	Նախագծի վերնագրում  «լրացումներ» բառը անհրաժեշտ է փոխարինել «լրացում» բառով, քանի որ նախագծով կատարվում է միայն մեկ լրացում
	Ընդունվել է
	Փոփոխությունը կատարվել է














